Idi oojai ooji Paavora Tito

! Aana arPaavora Diuusi pioonigada dai Suusi Cristo ootosada.

Agai gifiootoi ansai soifiana aana agai ismaacada Diuusi Acovai
vuvaitu sai vaamioma caaga vaavoitudana Diuusi fiooquida dai caaga
maatana Diuusi niooquida ismaacada arvaavoi ismaacada
garmamaatatuldi isducatai ipalidi Diuusi isoidaca aatama. * Dai Diuusi
giflootoi ansai soifiana aanA AApA Aoodami sai nanaracana caaga
vaavoitudaitai istuigaco vaascara oidaca ragai aatama Diuusi aamadu.
AAqui aagai Diuusi ispoduucai apaduii agai dai Diuusi tomali Amo
imidagai maiyaatagai. ® Dai sivi caaayi istuigaco Diuusi caagacara
garvuviadamiga ipali ismatiagi oodami fiooquida ismaacadara aagai
isagai ismaacada vaavoitudai isSuusi Cristo Aracaagacara vuviadami
vaAscArA oidaca agai Diuusi aamadu. Agai gifitajai sai gaaagidana aana
fiiooquida sai maatana aoodami istumaasi aagai agai. * Aapi Tito
angaoojidi idi oojai. Aana gaaagidi isSuusi Cristo Arcaagacara
vuviadami patai vaavoitu aapi cascada ginmara gaducami aapi. Aana
ipalidi isDiuusi garooga aamadu Suusi Cristo caagacara garvuviadamiga
cangacara ganaijadagi dai gaibastudacan tadacagi.

> Aana CArAtara gaviaa pasai bai duuna aapi istumaasi viaagacatadai

avaavoitudadami saagida dai pasai darasana vaavoitudadami
tataaanadamigada vaasi Amapacara poduucai isducatai gaaagidi aana.
® Amo taaanadami aliasi gaaagai iscaagacara oidacagi vai tomali
amaadutai maigapiara vuupadagi tomali Amo istumaasicada. Dai Agai
gAaaagai isalia nAmaaduacagi oofiigada. Dai aliasi gaaagai ismaamarada
arvaavoitudadamicagi dai caaga aagiadagi gandaada, dai
maisoimaasiara siaa vuaadagi gantumifisiga vai tomali Amaadutai
maifiiooquiadagi. ” Amo taaanadamigada vaavoitudadami arDiuusi
pioofiigada cascada aliasi gaaagai iscaagacara oidacagi vai tomali
amaadutai maitistutuidifia isgapiara vuupadagi tomali Amo
istumaasicada. Maitaaagai isivuaada aliada mosacaasi istumaasi ipalidi,
dai maitaaagai isoomaliacagi, tomali mainavaamutaracagi, dai
maicocodataracagi, dai maitaaagai isgavupuiirumadaitai gamaitacadagi
tumifisi. ® Baiyoma gaaagai isbaigaaliaragacada miaadagiadagi agai
oodami gaquiiyara, dai oojiadagi isivuaadagi istumaasi caagaducami,
dai caaga gatagitocagi, dai caagacara oidacagi ivuaadatai istumaasi
Diuusi ipalidi, dai istutiadagi isgajiaadara vipiadagi Asoimaascami.
% Aliasi gaaagai iscaaga vaavoitudadagi Diuusi fiiooquida ismaacada
maatatuli aana dai poduucai agai istutuidi iscaaga maatatuldagi aa, dai
maatatuldagi agai ismaacada vui fiioocai Diuusi fiooquida isducatai
maicaagadu vaavoidaragada.

19 Oidaga mui oodami ismaacada maiaagidi atataaanadami vaamioma
ginaadufi judidiu saagida ismaacada aagaifia istumaasi maitarsoini dai
vupuiirumadaifia oodami. '! Agai gamamaatatuldi istumaasi maitaaagai
isgamamaatatuldiadagi mosgamaitacada aliditai tumifisi. Dai mui
gadaada moduucai maamarada dadagitoi ganvaavoidaraga vaavoituda
aliditai istumaasi mamaatatuldi agai cascada gaaagai ismaidagituagi
isgamamaatatuldiada agai.

12 Caratara oidacami saagida oidacatadai Amo mamaatatuldiadami
ismaacada aagai gaaaduni dai pocaiti: “Caratara oidacami yaatavoga
dai oomaliga dai paparaga mosgacuaada alidifia”, ascaiti. '* Daida
Arvaavoi ispotutuiga agai cascada aagidani aapi avaavoitudadami
Caratara oidacami sai mamaatatuldaragada judidiu ismaacada
maioidaga Diuusi fiiooquidara maitarvaavoi cascada aliasi gaaagai
isgajiaadara vipiaadagi agai mamaatatuldaragada dai
apiavaavoitudadagi mamaatatuldaragada Suusi Cristo, '* dai tomali
maiaagidina isducatai gataaanai agai ismaacada gajiaadara vipieeyi
Diuusi niooquida. Agai pocaitiiia sai Aamoco cuaadagai maicaagadu.

15Damos agai ismaacada Diuusi caoigaldi soimaascamigada, agai
vAaatara vaasi cuaadagai caagadu. Damos ismaacada maivaavoitudai
Cristo alia soimaasi tagitoidada agai maicaaga maata istumaasi
arcangaducami tomali maicaagaducami cascada Agai vaatara vaasi
istumaasi maicaagadu asta siuu duucu siaa duutuli agai. ° Agai pocaiti
sai vaavoitudai Diuusi damos matagia maasi agaicada ismaacada
ivueeyi agai ismaitarvaavoi. Saalicada maioojoidi Diuusi istumaasi
ivueeyi agai. Agai maiaagidaraga, dai cascada maitistutuidi isiduniagi
tomali Amo istumaasi caagaducami.

2 ! Damos gamamaatatuldaiii aapi isducatai gaaagai isoidacagi

vaAscatai ismaacada vaavoitudai isSuusi Cristo arcaagacara
vuviadami. ? Dai aagidafii Acacaaliocoidada vaavoitudadami sai
mainavacoraifa, dai caagacara oidacana vai siaa duutuada oodami, dai
caaga gantatagitocagi, dai sai caaga vaavoitudaina dai sai caaga
oigadaifia vaascatai, dai sai maivui bacocoifa Agai ismaacada soimaa
taatamituldiadagi. ° Dai aagidafii Aoocodami vaavoitudadami sai
caagacara oidacana siaa duutudaitai Diuusi dai sai maifiiooquidina aa,
dai sai mainavacoraifia * dai sai mamaatatuldana istumaasi caagadu vai
poduucai matiagi aooqui utu iimadami vaavoitudadami isoigaadagi
gancuucuna dai ganmaamara, ° dai caaga gantatagitocagi, dai
maigoogosi ganducamicagi dai tomali maitatagitodagi gomaasi, dai
caaga ivuaadagi ganaa duindaga ganquiiyara, dai soicaifia aa, dai
aagidifia gancuucuna vai maipocaitiadagi Aoodami sai Diuusi fiiooquida
maitarsoini.

® Dai poduucai aagida aapa agagaali vaavoitudadami sai caaga
gantatagitocana. ’ Dai caaga ioidaca aapi vai poduucai oidacana agai

AApA. Dai pasiaascada gamamaatatuldiadagi Diuusi fiiooquida
maitaaagai pasmui gamaitacada aliada tuminsi. Dai caaga ivuaada vai
siaa gaduutudaina oodami. ® Dai vaascara igamamaatatuldiada
mosaAcaasi istumaasi gamamaatatuldifia Suusi Cristo Aamadu
mamaatardamigada vai tomali amaadutai pocaitiadagi ismaitarvaavoi.
Vai siaascada amaadutai gavui fiioocadagi siaa Ara agai maiviaacatai
istucada gavui nioocadagi.

19 Dai aagidafi apipioofi vaavoitudadami sai vaascara caaga
aagidifia ganaamu, dai maivui fiiniooquitaracana, dai maiaasivuacana,
dai gaaagai isivuaadagi agai vaasi istumaasi aagadagi vai poduucai
baiganaliadagi aamuda vai poduucai siaascada naijadagi aa matiagi
isDiuusi caagacara garvuviadamiga fiiooquida caagadu.

" Diuusi ootoi gamara oidigi daama sai caagacara vuvaidifia oodami
poduucai gartaagi issaalicada caagacara naidi vaascatai. '* Dai
poduucai Diuusi garmamaatatuldi isgaaagai isgajiaadara vipiaadagi
VAASi soimaascami dai sai maitaaagai isivuaadagi naana maasi
soimaascami ismaacada ivueeyi agai ismaacada maivaavoitudai Diuusi,
dai sai gaaagai iscaaga tuutiacagi dai siaa duutuadagi Diuusi. ** Dai
garmamaatatuldi AApa sai gaaagai isbaigaraliaracada nanaracagi
istuigaco divia agai garDiuusiga Suusi Cristo ismaacada Arcaagacara
garvuviadamiga. Agai arbaitacaaacami tavaagiara dai oidigi daama alia
dadadaquidamu agai siaascada diviagi. '* Suusi Cristo aagi gadagito
masmuaagi sai poduucai cargacara vuvacana aatama
gArsoimaascamigaindara tasaida Armaamaradacana caoigaldicatai
gAarsoimaascamiga dai baigaraliaracada ivuaadatai naana maasi
cacaagaducami.

15Vaasi gomaasi gaaagai pasgamamaatatuldiadagi. Aapi
apartaaanadamigada govaavoitudadami daida aArmamaatatuldiadami
cascada gaaagai pasaapanaquiadagi vai apiavaavoitudaifia agai dai
bagaidani agai ismaacada maiaagidaracagi. Dai maiti gadagito
masgajiaadara vipiaadagi ganmamaatatuldaraga.

3 ! Dai tagitoldafi avaavoitudadami sai aabaidifia Atataaanadami

ismaacada viaa guvucadagai dai aagiditai caacana dai sai gaaagai
isgasoicadagi aa duifidagiara ismaacada arvaascatai vaatara. 2 Dai sai
maisigalnaasi fiooqui aagidina tomali Amaadutai, dai sai
maioomaliacana dai sai oigadaitai naidifia vaascatai, dai sai
maigagarducada ganalidifia tomali Amaadutai vui tomasi
maitarvaavoitudadami siarvaavoitudadami aapa.

3 Avaavoitudadami dai aatama aapa alia soimaasi ivuaadatadai
maiquiaa vaavoitudacai Apan duucai agai ismaacada maivaavoitudai.
Aatama Aaquioma Arvupuiirugamicatadai dai vaavoitudaifia istumaasi
maitarvaavoi, dai googosi garducamicana, dai alia soimaascatadai
gartagitoidaga cascada ivuaadana aatama istumaasi ipalidi naana maasi

soimaascami. Dai coimudada tuutiacana aatama dai garcaadaina
oodami tatai aatama aapa. * Damos aidasi Diuusi caagacara
garvuviadamiga divia oidigi daama dai caagacara vuvaida agai oodami
poduucai gataagi isalia oigadai dai caagacara naidi vaascatai. ®> Caaga
maata Diuusi isaatama tomasi caaga ivueeyi maitamaitacai caagacara
vuvaidaragai damos cascada Diuusi soigaali aatamacada cascada
cAaAgacAra garvuvaitu. Diuusi Ibaada maigovai dai vaasi
garsoimaascamiga dai utuldan dui gariibadaga. ® Poduucai idui agai
aidasi Diuusi ootoi sai garaamadu daacana. Suusi Cristo caagacara
garvuviadamiga aagidi gaooga sai ootosana galbadaga cascada ootoi
Agai vai aliasi garsoicai tasai caaga oidacana. 7 Vaida Diuusi caagacara
garnaidifia ducami istomali amo imidagai maisoimaasi iduuiimudai
aatama cascada viaa aatama saalicami isarmaamaradacagi dai
isvaascara oidacagi agai aamadu dai cananara aatama istuigaco oidaca
ragai aAgai aAamadu.

8 Vaasi imaasi saalicada arvaavoi dai aana ipalidi iscaaga
gamamaatatulda aapi vaasi gomaasi vai agai ismaacada vaavoitudai
Diuusi ganaagana dai caaga ivuaadana istumaasi Arsoifli vaascatai
vaatara aliasi caagadu ispovuaada agai daida arsoini agai vaatara AApA.
® Damos maiti aatagada agai Anmadu ismaacada aagaifia goaagi
vuiirudagai dai tomali agai Aamadu ismaacada aArmamaatatuldiadami
yaatavogami ismaacada mamaatatuldi mui cuentogada judidiu Diuusi
fiiooquida duucai dai tomali agai ismaacada cocotuldi oodami dai
tomali agai Aamadu ismaacada mosvupui fiioocada aliadagi tomasioora
aagaitai Moseesacaru mamaatatuldaragada, vaasi imaasi maicaagadu
dai maitarsoifi.

19Tsoidacagi nmaadutai vaavoitudadami saagida ismaacada
cocotuldiadagi oodami gamamaatatuldaragacada ismaacada
maitarvaavoi bagaidafii Amo imidagai isgooca aapa dai ismaitaaagidagi
Agai pai camaidagito avaavoitudadami isuurapacadagi agai. ' Caaga
maata aapi isamoco cocotuldiadagi oodami agai maicaaga gatagito dai
alia soimaasi ivueeyi dai agai Aagi maata AApA ismaicaaga ivueeyi.

12Giaascada gaotosda aana Arteemasi siapa Tiiquico pai gaaaga dai
gifidivida Nicopoliisiara ami daivuiida ifialidi aana toomoco. '* Dai
soinafi Seenasi ismaacada niooquituldi oodami Aamadu Apoolosi
vaasicada pastucada istuidiagi, maacafi istumaasi tagito agai dai
apiaiimadagi vai maiviaagacana tomali amo istumaasi. '* Vai
govaavoitudadami maatana iscaaga ivuaadagi dai soicadagi aa
siaascada tagitocagi agai vai poduucai arsoifiicagi govaavoitudadami.

15 Vaascatai ismaacada aana gifiaamadu daraaja Diuuscada
gaviaatuldi. Dai Diuuscada viaatulda garaadufii vaavoitudadami Diuusi
caagacara gannaidina vaascatai.

Mosacaasi.

